ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ Պետական եկամուտների կոմիտե
	21.04.2025թ.

	
	N01/16.1/2915-2025 

	1.
	«Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N2060-Ն որոշման մեջ փոփոխություններ ու լրացումներ կատարելու և Հանրային հեռարձակողի խորհրդին գումար հատկացնելու մասին» ՀՀ կառավարության որոշման նախագծի վերաբերյալ հայտնում ենք հետևյալը․
2021թ. նոյեմբերի 15-ին ստորագրված` «Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև տեխնիկատնտեսական համագործակցության մասին» համաձայնագրի 3-րդ հոդվածի համաձայն՝ տեխնիկատնտեսական համագործակցության շրջանակներում հայկական կողմը պարտավորվում է ազատել ապրանքները և ծառայությունները հարկերից և մաքսատուրքերից, ինչպես նաև նույն համաձայնագրի շրջանակներում իր վրա է վերցնում պարտադիր ծախսերը: Միաժամանակ, համաձայնագրի շրջանակներում կնքված` «Հայաստանի Հանրային հեռուստաընկերություն» ՓԲԸ-ի նոր՝ 8-րդ տաղավարի կառուցման նախագծի իրականացման պայմանագրի 10-րդ հոդվածով սահմանված են այն հարկային արտոնությունները, որոնք հայկական կողմը պետք է կիրառի հաշվի առնելով Համաձայնագրի 3-րդ հոդվածը: Մասնավորապես, պայմանագրի 10-րդ հոդվածի 10․2 կետի համաձայն՝ հայկական կողմը՝ «Հայաստանի հանրային հեռուստաընկերություն» ՓԲԸ-ն փոխհատուցելու է հարկային գործակալի կողմից հաշվարկված և վճարվող եկամտային հարկի և այլ պարտադիր վճարների, ինչպես նաև Չինական կողմի համար շահութահարկի գծով  հաշվարկված և վճարման ենթակա գումարները:
Նախագծին կից ներկայացված ամփոփ հաշվարկով՝ չինական կողմի կողմից ՀՀ-ում գրանցված առևտրային կազմակերպության կողմից, որպես հարկային գործակալ 2024 թվականի ընթացքում հաշվարկված և վճարված փոխհատուցման ենթակա գումարների ամփոփ հաշվարկում ներառված է նաև ԱԱՀ-ի գումար: 
Հաշվի առնելով, որ հարկային գործակալի կողմից հաշվարկված և վճարված եկամտային հարկի և այլ պարտադիր վճարների, Չինական կողմի համար շահութահարկի, ինչպես նաև այլ վճարների գծով հաշվարկված և վճարված գումարների փոխհատուցման նպատակով պետական բյուջեից տրամադրվող դրամական միջոցների մասով ԱԱՀ հաշվարկելու և վճարելու պարտավորություն չի առաջանում, առաջարկում ենք նախագիծը խմբագրել` հանելով ԱԱՀ-ի գումարներին վերաբերող մասերը: 
Միաժամանակ, նախագծով նախատեսվում է չինական կողմի կողմից ՀՀ-ում գրանցված առևտրային կազմակերպությանը` «Չայնա Ջիանգսու Ինթերնեյշնլ Իքոնըմիք Ընդ Թեքնիքըլ Քոոփերեյշըն գրուպ» ՍՊԸ «Հայաստանյան» մասնաճյուղին (ընկերությունը նույնականացվել է ՀՀ բարձր տեխնոլոգիական արդյունաբերության նախարարության տրամադրած տեղեկատվությամբ, ՀՎՀՀ` 08283895) հատկացնել 11,519,148 դրամ՝ որպես փոխհատուցում, որը հատկացվելու է ՀՀ կառավարության պահուստային ֆոնդից: Նախագծով փոխհատուցվող գումարների հետ կապված Պետական եկամուտների կոմիտեի տեղեկատվական բազայում առկա տվյալներով`
1) ընկերության կողմից 2024թ. սեպտեմբերից-դեկտեմբեր հաշվետու ժամանակաշրջանների համար ներկայացված եկամտային հարկի և սոցիալական վճարի ամսական հաշվարկներով հաշվարկվել է 4,579,604 դրամ եկամտային հարկ, 672,566 դրամ սոցիալական վճար և 190,500 դրամ դրոշմանիշային վճար, հետևաբար, ըստ էության, նշված հարկատեսակի և վճարատեսակների գծով նախագծով նախատեսված փոխհատուցման ենթակա գումարները համընկնում են հայտարարագրված հարկերին և վճարներին: Նշված պարտավորությունները 14.04.2025թ. դրությամբ կատարված են,
2) բնապահպանական հարկի և պետական տուրքի գծով նախագծին կից փաստաթղթում նշված փոխհատուցման ենթակա գումարների մասով մաքսային մարմիններին 2024թ. ընթացքում վճարվել է 578,423 դրամ բնապահպանական հարկ և «Պետական տուրքի մասին» 19.9-րդ հոդվածի համաձայն մաքսային գործառնությունների իրականացման համար 140,000 դրամ պետական տուրք: 
Միաժամանակ, ՊԵԿ տեղեկատվական բազայում առկա տվյալներով ՀՀ-ում օտարերկրյա քաղաքացիների կացության ժամանակավոր կարգավիճակ և կացության քարտ տալու, ինչպես նաև հաշվառելու համար ընկերության կողմից 2024թ. հոկտեմբեր ամսին վճարվել է 2,100,000 դրամ պետական տուրք: 

Ընդունվել է ի գիտություն, նոյեմբեր-դեկտեմբեր ամիսների համար կատարված վճարումների հիմքերը կցվում են:   


	
	2. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	21.04.2025թ.

	Ձեր 25.02.2025թ. N01/16.1/1931-2025 գրությամբ ներկայացված՝ «Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու և Հանրային հեռարձակողի խորհրդին գումար հատկացնելու մասին» ՀՀ կառավարության որոշման նախագծի (այսուհետ Նախագիծ) վերաբերյալ հայտնում ենք հետևյալը.
Նախագծով նախատեսվում է ՀՀ 2025թ. պետական բյուջեով նախատեսված կառավարության պահուստային ֆոնդից Հանրային հեռարձակողի խորհրդին հատկացնել 11,519․1 հազ. դրամ՝ չինական կողմի հարկային պարտավորությունների, պարտադիր վճարների և ծախսերի գծով գումարների փոխհատուցման համար՝ հիմք ընդունելով 2021 թվականի նոյեմբերի 15-ին ստորագրված` «Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև տեխնիկատնտեսական համագործակցության մասին» համաձայնագրի 3-րդ հոդվածը և 2023 թվականի հունիսի 2-ին կնքված Իրագործելիության պայմանագրի 10-րդ հոդվածը:
Հաշվի առնելով առկա մարտահրավերները և դրանց դիմակայելու համար սահմանափակ հարկաբյուջետային հնարավորությունները՝ ՀՀ կառավարության պահուստային ֆոնդի միջոցների հաշվին գումարի հատկացումը համարում ենք ռիսկային և առաջարկում ենք զերծ մնալ ՀՀ կառավարության պահուստային ֆոնդը որպես ֆինանսավորման աղբյուր դիտարկելուց:
Նախագծի վերաբերյալ ունենք նաև հետևյալ դիտարկումները.
· Համաձայն Նախագծին կից ներկայացված հաշվարկի՝ ընդհանուր գումարի մեջ ներառված է նաև ԱԱՀ-ի գումարը՝ 1,919.9 հազ. դրամ:
Հաշվի առնելով այն հանգամանքը, որ առաջարկվող գումարներն ուղղվելու են հարկային պարտավորությունների կատարմանը, հատկացվող գումարների մասով լրացուցիչ ԱԱՀ նախատեսելու անհրաժեշտությունը բացակայում է։
Միաժամանակ, հարկային պարտավորությունների չափի ճշտության վերաբերյալ կարևորում ենք ՀՀ պետական եկամուտների կոմիտեի դիրքորոշումը:
· Խմբագրական առումով առաջարկում ենք Նախագծի NN 1-2, 4-5 հավելվածներում հանել «Առաջին եռամսյակ» սյունակը, իսկ N 2 հավելվածում ներառված ցուցանիշները կլորացնել մինչև տասնորդական կարգը:

խմբագրվել է: 






